
 

 

 

Aqqalu C. Jerimiassen UKA 2022/112_1 

Atassut 05. oktober 2022 

 

Uunga siunnersuut: Inatsisartut inatsisaat siusinaartumik pensionisiaqartitsisarneq pillugu 

Inatsisartut inatsisaata allanngortinneqarnera pillugu. 

(Isumaginninnermut, Suliffeqarnermut Nunamullu Namminermut Naalakkersuisoq) 

 

28.000kr.-ininngaanniit 38.000kr.-inut qaffaaniarneq siunertamigut ajunngilaq. 

Apeqqusernartuali uaniippoq, qaffaat taama annikitsigitillugu qanoq sunniuteqarsinnaatiginissaa 

ilumut pisariaqarnersorluunniit eqqarsaatigineqarsinnaammat. 

Qaffaataasorlu qanoq kikkunnullu toqqaannartumik sunniuteqarsinnaanissaat 

eqqarsaasersuutigilluartariaammat. 

Siusinaartumik soraarnerussutisiaqartunut sulisinnaanngorsaaqqiinermi suliniuteqarnerup iluani 

ujartoqqaarusunnarpoq, qanoruna amerlatigisorpiaammita iluatsittumik 

sulisinnaanngorsaaqqiinermi sulilerseqqinneqarsimasut. 

Taamatuttaarlu saniatigut isertaqarsinnaanermut inatsisip aaqqinneqarpallaannginnerani, ilaatigut 

ujartungassaqqissut ilagisinnaasaat tassaasorinarmat; siusinaartumik 

soraarnerussutisiaqalereersimasummitaavaaku akornganni qanoq amerlatigisut saniatigut 

qernertuliornermik taaneqartartumik isaatitaqarneq ataavartumik ingerlattaraat. Taamatullu 

paaserusunnarluni, sooq taanna aqqut toqqarusunneruinnarsimaneraat. Arlaannik systemip iluani 

kukkusumik peqarsimavoq, allaat avaqqutaariinnarluni sulisinnaanngorsaanermi aqqutit toqqarnagit 

saniatigut qernertumik isertitaqarnissartik orniginerullugu. 

Siunnersuut itigartikkusunngilarput, uanili oqaaseqaatitsinni taariikkagut naalakkersuisunut 

misissorluarneqarnissaat innersuullugit, neriulluta ammaffigineqarumaartut, 

eqqarsaasersuutigineqartariaqartorlu aappassaaneerneqartigani, ilumut ataatsimiitsitaliamit 

ataasiinnarmit passuteqqinneqassanersoq. 

Taamatut Atassummiit oqaaseqarluta, siunnersuut aappassaaneerneqarsingani ataatsimiitsitaliat 

akimorlugit suleqatigiinnikkut Isumaginninnermut Ataatsimiitsitaliamut taamatuttaarlu 

Inuussutissarsiornermut ataatsimiitsitaliamut innersuukkumavarput.    

  


